
 ᐱᕙᓪᓕᐊᔪᑦ ᑐᓴᕋᑦᓴᑦ    

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications    2012-04-10  

ᓄᓇᕗᒻᒥ ᐸᓖᓯᖃᕐᓂᕐᒧᑦ ᐱᔨᑦᓯᕋᐅᑏᑦ ᐋᖅᑭᑦᑕᐅᒃᑲᓐᓂᖅᑐᑦ ᐊᕐᕌᒍᓄᑦ ᐊᕙᑎᓄᑦ 

ᐃᖃᓗᐃᑦ (ᐃᐳᕈ 11, 2012) – ᓄᑖᒥᒃ ᐊᖏᖃᑎᒌᒍᑎᓕᐅᖅᓯᒪᓕᖅᑑᒃ ᓄᓇᕗᑦ ᒐᕙᒪᒃᑯᖏᑦ ᒐᕙᒪᑐᖃᒃᑯᓪᓗ 

ᓇᓗᓇᐃᖅᓯᓯᒪᒍᑕᐅᓂᐊᖅᑐᒥᒃ ᑲᔪᓯᓂᐊᕐᓂᖓᓂᒃ ᓱᕐᕋᔾᔮᖏᓐᓂᖓᓂᓪᓗ ᐸᓖᓯᖃᕐᓂᖅ ᓴᖅᑭᔮᖅᑎᑦᓯᒋᐊᕐᓂᕐᓗ 

ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᑎᑕᐅᑦᑕᐃᓕᓂᖏᓐᓂᒃ ᓄᓇᕗᒻᒥ ᐊᕐᕌᒍᒃᑲᓐᓂᕐᓂᒃ ᐊᕙᑎᓂᒃ. 

ᓄᑖᖅ ᓄᓇᕗᒻᒥ ᐸᓖᓯᖃᕐᓂᕐᒧᑦ ᐱᔨᑦᓯᕋᐅᑎᓄᑦ ᐊᖏᖃᑎᒌᒍᑦ ᐊᑐᓕᓚᐅᖅᑐᑦ ᐃᐳᕈ 1, 2012 

ᐋᖅᑭᒋᐊᖅᓯᒍᑕᐅᓂᐊᖅᑐᓂᓗ ᐱᓕᕆᖃᑎᒌᓐᓂᐊᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ ᐸᓖᓯᒃᑯᓪᓗ. ᓄᑖᑦ 

ᐊᐅᓚᑦᓯᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᖃᐅᔨᓴᖅᐸᓪᓕᐊᓂᕐᒧᑦ ᐃᓗᓕᖃᕐᓂᐊᖅᑐᖅ ᐱᓕᕆᖃᑎᒌᓐᓂᖏᑦ 

ᑐᑭᓯᓇᑦᓯᐊᖏᓐᓇᖁᓪᓗᒋᑦ, ᐊᐅᓚᓂᖃᑦᓯᐊᖁᓪᓗᒋᑦ, ᐊᑑᑎᖃᑦᓯᐊᖁᓪᓗᒋᓪᓗ. 

“ᑖᓐᓇ ᓄᑖᖅ ᐊᖏᖃᑎᒌᒍᑦ ᑐᙵᕕᖃᕐᓂᐊᖅᑐᖅ ᐱᓕᕆᖃᑎᒌᖃᑦᑕᕐᓂᖏᓐᓂᒃ ᐸᓖᓯᒃᑯᑦ ᑐᙵᕕᖃᕐᓗᑎᒃ 

ᐊᐅᓚᑦᓯᑦᓯᐊᕐᓂᕐᒥᒃ ᐊᑑᑎᖃᑦᓯᐊᕐᓂᒥᓪᓗ ᐱᔨᑦᓯᕋᑦᓯᐊᕐᓗᑎᓪᓗ ᓴᙱᓕᖅᐹᓪᓕᖁᓪᓗᒍ 

ᑲᑐᔾᔨᖃᑎᒌᑦᓯᐊᖃᑦᑕᕐᓂᖏᑦ,” ᐅᖃᖅᓯᒪᔪᖅ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᑖᓂᐊᓕ ᓲᓴᒃ. “ᐊᖏᖃᑎᒌᒍᑎᑖᖅᑲᐅᑎᒍᑦ 

ᓴᙱᓕᖅᐹᓪᓕᖅᑎᑦᓯᓂᐊᕐᒥᔪᒍᑦ ᑲᑐᔾᔨᖃᑎᒌᒍᑎᖃᕐᓂᑎᓐᓂᒃ ᐅᑭᐅᖅᑕᖅᑐᒥ ᖃᓪᓗᓈᓂᓗ ᐊᕕᑦᑐᖅᓯᒪᓂᐅᔪᓂᒃ 

ᐊᑎᓕᐅᖃᑕᐅᓯᒪᔪᓂᒃ ᐊᔾᔨᒐᓚᖏᓐᓂᒃ ᐊᖏᖃᑎᒌᒍᑎᓂᒃ.” 

“ᐅᓪᓗᒥ ᓇᓗᓇᐃᒃᑯᑕᑦᓯᐊᒻᒪᕆᐊᓗᒃ ᐸᓖᓯᒃᑯᓐᓄᑦ ᑳᓐᑐᕌᑎᒍᑦ ᐸᓖᓯᖃᖅᑎᑦᓯᓂᕐᒧᑦ,” ᐅᖃᖅᓯᒪᔪᖅ ᕕᒃ ᑑᔅ, 

ᒐᕙᒪᑐᖃᒃᑯᑦ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᑦᑕᐃᓕᑎᑕᐅᓂᖏᓐᓄᑦ ᒥᓂᔅᑕ. “ᖁᕕᐊᑦᑐᖓ ᓇᓗᓇᐃᖅᓯᒍᓐᓇᕋᒪ 

ᒐᕙᒪᒃᑯᖏᑦ ᑲᓇᑕᐅᑉ ᓄᓇᕗᓪᓗ ᐊᖏᖃᑎᒌᑦᓯᒪᓕᕐᖓᑕ ᑲᔪᓯᒍᑕᐅᓂᐊᕐᓗᓂ ᐱᓕᕆᖃᑎᒌᑦᑎᐅᓂᖏᑦ ᐸᓖᓯᒃᑯᑦ 

ᓄᓇᕗᒻᒥᐅᓪᓗ ᐊᕐᕌᒍᓂᒃ ᐊᕙᑎᒃᑲᓐᓂᕐᓂᒃ.” 

ᐸᓖᓯᖃᕐᓂᕐᒧᑦ ᐱᔨᑦᓯᕋᐅᑎᓂᒃ ᐊᖏᖃᑎᒌᒍᑦ ᓴᖅᑭᖅᓯᒍᑕᐅᓂᐊᖅᑐᖅ ᓄᑖᒥᒃ ᑳᓐᑐᕌᒥᒃ ᐊᐅᓚᑦᓯᓂᕐᒧᑦ 

ᑲᑎᒪᔨᕋᓛᓂᒃ, ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᐅᔪᑦ ᑳᓐᑐᕌᑖᖅᓯᒪᔪᑦ ᐸᓖᓯᒃᑯᓐᓂᒃ 

ᐱᓕᕆᖃᑎᒌᒍᓐᓇᖁᓪᓗᒋᑦ ᐊᑭᓕᖅᓱᖅᑕᐅᒋᐊᓕᓐᓂᒃ ᐱᐅᓯᕙᓪᓕᐊᑎᑦᓯᓂᕐᒧᓪᓗ ᐱᔨᑦᓯᕋᐅᑎᖏᓐᓂᒃ ᑲᔪᓰᓐᓇᖅᑐᒥᒃ. 

ᐊᖏᖃᑎᒌᒍᑦ ᓄᑖᓂᒃ ᐃᓗᓕᖃᕐᒥᔪᖅ ᓴᖅᑭᔮᖅᑎᑦᓯᒋᐊᖃᕐᓂᕐᒧᑦ ᐊᑐᖅᑕᐅᒋᐊᖃᕐᓂᖓᓂᒃ ᐃᓄᒃᑎᑐᑦ ᐸᓖᓯᒃᑯᓐᓂ 

ᐊᔭᐅᖅᑐᐃᒋᐊᒃᑲᓐᓂᕐᓂᒧᓪᓗ ᐃᓄᓐᓂᒃ ᐸᓖᓯᕈᖁᔨᓂᕐᒥᒃ ᓄᓇᕗᒻᒥ, ᐊᒻᒪᓗ, ᓄᓇᓕᓐᓂ ᐸᓖᓯᒃᑯᖏᑦ, ᓄᓇᕗᓕᒫᒥ, 

ᐃᑲᔪᖅᓱᖅᑕᐅᖃᑦᑕᕈᓐᓇᖁᓪᓗᒋᑦ ᐊᐅᓚᓂᖃᑦᓯᐊᖅᑐᒥᒃ ᐸᓖᓯᐅᒍᓐᓇᖁᓪᓗᒋᑦ ᑐᕌᖓᑦᓯᐊᕐᓗᑎᒃ ᓄᓇᕗᒻᒥ ᓄᓇᓖᑦ 

ᐱᔭᕆᐊᓕᖏᓐᓄᑦ. 

### 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 

ᔅᑏᕙᓐ ᒫᓐᓱᓪ 

ᑐᑭᒧᐊᖅᑎᑦᓯᔨ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ 

ᓄᓇᕗᒻᒥ ᒪᓕᒐᓕᕆᔨᒃᑯᑦ 

(867) 975-6325 
smansell@gov.nu.ca  

http://www.gov.nu.ca/
mailto:smansell@gov.nu.ca

